
SOALAN BERTULIS OLEH AHLI KAWASAN TELOK AYER TAWAR

YB. MUSTAFA KAMAL BIN AHMAD

5.  Kegiatan penyalahgunaan dadah di kalangan remaja amat serius di
dalam DUN Telok Ayer Tawar.

(a) Sila  nyatakan  berapa ramai  di  kalangan  remaja  lelaki  dan
wanita  yang  telah  ditangkap  oleh  Agensi  Anti  Dadah
Kebangsaan (AADK) dari tahun 2016 hingga kini.

(b) Nyatakan  langkah-langkah yang  diambil  oleh  AADK dalam
usaha membantu golongan ini untuk membina semula masa
depan mereka.

YB. PHEE BOON POH 
MENJAWAB BAGI PIHAK Y.A.B. KETUA MENTERI

5.  (a) Tiada jumlah remaja lelaki yang ditangkap oleh AADK pada
tahun 2016 bagi DUN Telok Ayer Tawar manakala seramai
10 lelaki ditangkap pada tahun 2017 dan 10 lelaki juga bagi
tahun 2018 sehingga Jun.  Bagi  tempoh 2016 -  Jun  2018,
tiada wanita yang ditangkap.

(b) Langkah yang diambil oleh AADK bagi membantu golongan
ini ialah:-

(i) Menjalankan  sesi  kaunseling  individu,  kelompok  dan
keluarga secara berkala.

(ii) Berjumpa dengan ibu bapa atau waris  bersama remaja
tersebut  serta  mengadakan  perbincangan  ‘Hati  ke  Hati’
bagi mengembalikan semula semangat dan keyakinan diri
remaja  tersebut.  Program  ini  disusun  sebanyak  4  kali
pertemuan  yang  diadakan  setiap  dua  minggu  sekali
dengan berjumpa Ketua Pegawai  AADK SPU. Ibu bapa
juga  turut  diberi  motivasi  untuk  menerima  semula  anak
mereka secara positif.

(iii) Remaja tersebut juga perlu menghadiri program rawatan
dan  pemulihan  bersama  kaunselor  AADK  setiap  bulan.
Antara  program-program yang  dijalankan  ialah  program
kepulihan  awalan,  pencegahan  relapse,  kelompok
sokongan  sosial,  kerohanian,  integrasi  masyarakat  dan
lawatan ke rumah.

(iv) Program motivasi juga disediakan untuk mereka.

(v) Pelaksanaan  ujian  air  kencing  secara  berkala  juga
diadakan kepada mereka.

(vi) Program seperti  seminar kerjaya,  latihan vokasional dan
mencari pekerjaan juga diadakan.

